ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՄԱՅՆՔՆԵՐՈՒՄ ՄԱՍՆԱԿՑԱՅԻՆ ԲՅՈՒՋԵՏԱՎՈՐՄԱՄԲ ՁԵՎԱՎՈՐՎԱԾ ԾՐԱԳՐԵՐԻ ԻՐԱԿԱՆԱՑՄԱՆ ՆՊԱՏԱԿՈՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻՑ ՀԱՄԱՅՆՔՆԵՐԻՆ ՍՈՒԲՎԵՆՑԻԱՆԵՐԻ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

Ընթացիկ վիճակը և իրավական ակտի ընդունման անհրաժեշտությունը.
ՀՀ կառավարության 2021 թվականի նոյեմբերի 18-ի «ՀՀ կառավարության 2021-2026թթ. գործունեության միջոցառումների ծրագիրը հաստատելու մասին» N 1902-Լ որոշման N 1 հավելվածով ՀՀ ֆինանսների նախարարության գծով հաստատված 3.2 կետով նախատեսված միջոցառման համաձայն՝ ՀՀ վարչապետի 2023 թվականի մայիսի 22-ի N 546-Ա որոշմամբ հաստատվել է Հայաստանի Հանրապետության բյուջետային գործընթացում մասնակցային բյուջետավորման փորձնական ներդրման գործողությունների ժամանակացույցը: Նշված ժամանակացույցի 2-րդ կետով նախատեսված է «ՀՀ բյուջետային գործընթացի շրջանակներում մասնակցային բյուջետավորման և մասնակցային բյուջետավորմամբ ձևավորված բյուջետային ծրագրերի/միջոցառումների ֆինանսավորման կարգը սահմանող ՀՀ կառավարության որոշման նախագծի մշակում» միջոցառումը:
ՀՀ կառավարության 2022 թվականի հոկտեմբերի 6-ի N 1568-Լ որոշմամբ հաստատված «Բաց կառավարման գործընկերություն» նախաձեռնության շրջանակներում Հայաստանի Հանրապետության 2022-2024 թվականների գործողությունների ծրագրով տեղական մակարդակում մասնակցային բյուջետավորման ներդրման հանձնառության շրջանակում 2023 թվականին մասնակցային բյուջետավորման պիլոտային փորձարկում են անցնում ՀՀ Կոտայքի մարզի Աբովյան, Արագածոտնի մարզի Աշտարակ, Արմավիրի մարզի Արմավիր և Վայոց Ձորի մարզի Ջերմուկ համայնքները: Համայնքային մակարդակում մասնակցային բյուջետավորման փորձի տարածման և մասնակցային գործընթացների խթանման համար անհրաժեշտություն է առաջանում այդ նպատակով բավարար ֆինանսական միջոցների գեներացումը: 
ՀՀ բյուջետային գործընթացի շրջանակներում համայնքներում մասնակցային բյուջետավորմամբ ձևավորված ծրագրերի իրականացման գծով ՀՀ պետական բյուջեից համայնքներին տրամադրվող ֆինանսավորումն հանդիսանում է նպատակային հատկացում, ուստի վերջինիս տրամադրումը համայնքներին պետք է իրականացվի սուբվենցիայի տեսքով: 
ՀՀ բյուջետային օրենսդրության համաձայն Հայաստանի Հանրապետության պետական բյուջեից համայնքներին նպատակային հատկացումները տրամադրվում են սուբվենցիայի տեսքով և սուբվենցիաների տրամադրման գործընթացի հետ կապված հիմնական հարաբերությունները կարգավորվում են «Հայաստանի Հանրապետության պետական բյուջեից համայնքներին սուբվենցիաների տրամադրման կարգը հաստատելու մասին» ՀՀ կառավարության 2006 թվականի նոյեմբերի 16-ի N 1708-Ն որոշմամբ: 
Նկատի ունենալով այն հանգամանքը, որ մասնակցային բյուջետավորման գործընթացները ենթադրում են համայնքների բնակիչների անմիջական մասնակցություն և այդ գործընթացներով ձևավորվող ծրագրերի պետական ֆինանսավորման տրամադրման  մեխանիզմները կարգավորված չեն համայնքներին սուբվենցիաների տրամադրման ներկայիս գործող օրենսդրությամբ, ուստի անհրաժեշտություն է առաջանում այդ ծրագրերի իրականացման համար պետական բյուջեից համայնքներին տրամադրվող սուբվենցիաների գծով կարգավորվող հարաբերությունները ՀՀ 2024 թվականի բյուջետային գործընթացի շրջանակում փորձարկելու այդ նպատակով հաստատվող կարգով:  

   Կարգավորման նպատակը և բնույթը.
Հայաստանի Հանրապետության 2024 թվականի բյուջետային գործընթացի շրջանակում մասնակցային բյուջետավորման գործընթացների իրականացման խթանման նպատակով առաջարկվում է նախատեսել ՀՀ 2024 թվականի պետական բյուջեից այդ գործընթացներին մասնակից պիլոտային համայնքներին համապատասխան մեխանիզմներով սուբվենցիաների տրամադրում: «Հայաստանի Հանրապետության համայնքներում մասնակցային բյուջետավորմամբ ձևավորված ծրագրերի իրականացման նպատակով Հայաստանի Հանրապետության 2024 թվականի պետական բյուջեից համայնքներին սուբվենցիաների տրամադրման կարգը հաստատելու մասին» ՀՀ կառավարության որոշման նախագծով (այսուհետ՝ Նախագիծ) նախատեսվում է սահմանել մասնակցային բյուջետավորման գործընթացը և կանոնակարգել համայնքներում մասնակցային բյուջետավորմամբ ձևավորման ծրագրերի իրականացման նպատակով պետական բյուջեից համայնքներին սուբվենցիաների տրամադրման հայտերի մշակման, ներկայացման, դրանց քննարկման, հաստատման և պետական բյուջեից սուբվենցիաների տրամադրման գործընթացի հետ կապված հիմնական հարաբերությունները։ Ի տարբերություն գործող օրենսդրությամբ սահմանված՝ ՀՀ համայնքների տնտեսական և սոցիալական ենթակառուցվածքների զարգացմանն ուղղված սուբվենիցաների տրամադրման կարգի, Նախագծով հաստատվող կարգով սահմանվում են սուբվենցիոն հատկացումների գործընթացի հետ կապված հիմնական հարաբերությունների ավելի պարզեցված մեխանիզմներ, որպեսզի բուն մասնակցային գործընթացի առանձնահատկություններով պայմանավորված սուբվենցիոն ծրագրերը հնարավոր լինի իրականացնել տվյալ՝ 2024 թվականի բյուջետային տարում։ 
Նկատի ունենալով, որ Հայաստանի Հանրապետության բյուջետային գործընթացի շրջանակում մասնակցային բյուջետավորման հետ կապված օրենսդրական կարգավորումները կարիք ունեն փորձարկման` նախատեսվում է Նախագծով հաստատվող կարգի գործողությունը տարածել Հայաստանի Հանրապետության 2024 թվականի բյուջետային գործընթացի ժամանակահատվածում ծագած հարաբերությունների վրա և փորձարկել Հայաստանի Հանրապետության Արագածոտնի մարզի Աշտարակ, Հայաստանի Հանրապետության Արմավիրի մարզի Արմավիր, Հայաստանի Հանրապետության Կոտայքի մարզի Աբովյան  և Հայաստանի Հանրապետության Վայոց Ձորի մարզի Ջերմուկ համայնքներում: 2024 թվականին հաջորդող տարիներին գործընթացի համար կարգավորումները կնախատեսվեն ելնելով Նախագծով հաստատվող կարգի կիրառման արդյունքներից:

Նախագծի մշակման գործընթացում ներգրավված ինստիտուտները
Նախագիծը մշակվել է ՀՀ ֆինանսների նախարարության կողմից:

Ակնկալվող արդյունքը.
ՀՀ 2024 թվականի բյուջետային գործընթացի շրջանակում պետության գործուն մասնակցությամբ վերոհիշյալ համայնքները հնարավորություն կունենան մասնակցային բյուջետավորմամբ ձևավորված ծրագրերի իրականացման համար՝ սամանված սահմանաչափերով ստանալու սուբվենցիաներ: Մասնակցային բյուջետավորման գործընթացների խթանմամբ հնարավորություն կստեղծվի տեղական ինքնակառավարման մակարդակում ակտիվացնել բնակիչներին՝ հանդես գալու իրենց համար ամենակարևոր, հրատապ և արդի խնդիրների լուծման նախաձեռնություններով, կակտիվանա նրանց մասնակցությանը ծրագրային առաջարկությունների առաջադրման, քննարկման, որոշումների կայացման գործընթացում։ ՀՀ 2024 թվականի բյուջետային գործընթացի շրջանակում պիլոտավորվող համայնքներում մասնակցային բյուջետավորմամբ ձևավորված սուբվենցիոն ծրագրերի իրագործմամբ հնարավորություն կստեղծվի համայնքային մակարդակում կուտակված փորձի տարածման և մասնակցային բյուջետավորման գործընթացների խթանման համար:


Նախագծի ընդունման կապակցությամբ պետական բյուջեի եկամուտներում և ծախսերում սպասվելիք փոփոխությունների վերաբերյալ. 
Նախագծի ընդունման կապակցությամբ պետական բյուջեում եկամուտների էական ավելացում կամ նվազեցում չի նախատեսվում: 
ՀՀ 2024 թվականի պետական բյուջեի նախագծով  մասնակցային բյուջետավորմամբ ձևավորված ծրագրերի իրականացման համար ընդհանուր գումարով 500,000 հազար դրամի չափով նախատեսվում է համայնքներին սուբվենցիաների տրամադրում: 

Կապը ռազմավարական փաստաթղթերի հետ 
Նախագիծը բխում է Կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հավանության արժանացած «Հայաստանի Հանրապետության 2021-2026թթ. ծրագրի» 6.10-րդ «Պետական ծախսեր» կետով նախատեսված պահանջներից:

